
Чӗрӗп инке, шӑши юс 
Темшӗн питӗ шавлаҫҫӗ... 
Чее тилӗ, упа ту с 
Апат кӗтсе лараҫҫӗ.

Упа пичче — мӑкӑрти, 
Пыл пек пылак ҫиесшӗн. 
Чее тилӗ — йӑпӑлти,
Ҫу пек ҫуллӑ ҫиесшӗн.

Чӗрӗп инке пит вӑр-вар 
Апат ҫакса пӗҫерет.
— Кӑмпа яш ки тутлӑ мар! — 
Тилё кутӑна перет.

ЧӖРӖП ИНКЕ

— Ах, ҫав чӗрёп пит наян! — 
Тилӗ лӑпкӑн лараймасть.
— Хырӑм выҫрӗ-ҫке паян, — 
Утаман унран юлмасть.

— Каяр киле, упа туе, — 
Вӗткеленет шӑши юс. — 
Чӗрӗп инке — хыт кукар, 
Выҫса вилсен тем курар! —

Чӗрӗп инке йӗкёлтет,
Вӗлтрен яш ки вӗретет. 
Вӑрттӑн кулать: «Тӑхтӑр!» — 
Йӗплӗ хулӑ хатӗрлет.

MAH 
ӲСЕС КИЛЕТ!
Ташласассӑн эсӗ 
Ҫумӑр айӗнче 
Пысӑк пулӑн терӗ, 
Кулчӗ асанне.

Улӑха чуптартӑм 
Ҫумӑр киличчен, 
Никама курмарӑм — 
Эп кунта пӗччен.

Ҫу-ха, ӑшӑ ҫумӑр, 
Ман ташлас килет. 
Чечексем, ан кулӑр, 
Ман ӳсес килет.

А кӑ ӑш ӑ ҫумӑр 
Ҫитрӗ чашласа! 
Чечексем, ал ҫупӑр, 
Ятӑм ташласа!

ЮРАТАТӐП ШӐЛЛӐМА

Эп пырса кӗрсессӗнех 
Ш ӑллӑм мӑйран уртӑнать. 
Такӑнса ӳксессӗнех 
Ҫухӑрмашкӑн тытӑнать.

Вулас тетӗп кӗнеке —
Ман ума килсе тӑрать. 
Тӑпӑлтарать мечӗке,
Темшӗн хӑй манран тарать.

Чей куркине ҫӗмӗрет — 
Пур пӗр таҫта кармашать. 
Анне ӑна илӗртет,
Мана каллех айӑплать.

Малти шӑлӗ шӑтнӑ чух 
Ҫыртать манӑн аллӑма. 
Ҫапах эпӗ тепӗр чух 
Юрататӑп шӑллӑма.

ҪУНАШКА ПИТ КИРЛЕХ MAP

Тӑвайккинчен ярӑнма 
Питӗ юрататӑп. 
Ҫунашкасӑр пурӑнма 
Эп пултараймастӑп.

Хама хуса ҫитесрен 
Ҫурӑмпах ярнатӑп.
Кӗҫ ӳкетӗп ҫӗнӗрен,
Шур упа пулатӑп.

Ҫунашка пит кирлех мар, 
Унсӑрах пит лайӑх. 
Янӑрать ав тарӑн вар, 
Хӗпӗртет вӗт халӑх.

Ҫурӑм кайнӑ ҫӗтӗлсе — 
Хам та эп куратӑп.
Ҫутӑ ҫутнӑ тӗлелле 
Килелле утатӑп.

Ак пыратӑп урамра, 
Хӑлхасем ҫунаҫҫӗ. 
Ҫётӗк-ҫатӑк ҫурӑмран 
Ачасем кулаҫҫӗ.

Шӑнса хытрӗҫ пӳрнесем, 
Эп кёме хӑратӑп.
Ҫутӑ ҫутрӗҫ кӳршӗсем, 
Эп ҫаплах тӑратӑп.

Умра — шӑннӑ пёрене... 
Йытӑсем вӗреҫҫӗ,
Манӑн пӗчӗк чӗрене 
Чӗпӗтсе илеҫҫӗ.

ӐМСАНАТӐП ПИЧЧЕНЕ

ХАШ СЫВЛАТЬ 
УЛА ӖНЕ

Ирех тӑнӑ ман аппа,
о
Ене сӑвать пур вӑйпа. 
Унтах тӑрать тынаш ки, 
Чупса ҫӳрет куш акки.

Иытӑ ҫури ҫулӑхать, 
Сысна ҫури ҫухӑрать, 
Пӗчӗк Улька сӗт кӗтет, 
Мана чӑр-чӑр парӑр тет.

— Мӗнле капла, тусӑмсем, 
Эсир пурте выҫӑ-тем? — 
Хаш сывлать ула ӗне. — 
Тӑрантмаллах ҫемьене.

Шурӑ пӗлӗт ҫумӗнчен 
Самолёт вӗҫсе иртет.
Эп тӑратӑп темӗнччен — 
Пиччене курас килет!

Эп ӑна курас тесе 
Ир тӑратӑп яланах. 
Ш урӑ тутӑр вӗҫтерсе 
Ак ӑсатрӑм паян та.

Самолёт ҫӳлте вӗҫет,
Cap хӗвел епле ҫиҫет! 
Тинкеретӗп тӳпене, 
Ӑмсанатӑп пиччене!



ЧУЧЧУ

Чуччу ларкӑчӗ пушах, 
Такама кётет.
Маншӑн тунсӑхлать пулас,
— Ярӑнма кил! — тет.

Пукане йёре-йёре 
Тӑчӗ ир-ирех.
Куш акки манпа пёрле 
Утрё чиперех.

Хӑрамаҫҫӗ куҫӑмсем, 
Ярнӑпӑр пёрле.
— Лайӑх ларӑр, тусӑмсем! — 
Кӑш кӑртӑм пӗррех.

Кушак ҫури шикленет,
Мӑч хупать куҫне.
Пукани те тӗлӗнет,
Ялт ҫӗклет пуҫне.

Куш ак тарчӗ ман ҫумран, 
Эх, хавш ак чӗре!
Пукане юлмасть унран,
Укрё ав ҫӗре.

Ы ткӑнтӑм ҫӳлтен ҫӳле, 
Ҫӑлтӑрсем патне!
Таврӑнтӑм ӳле-ӳле 
Кӑн-кӑвак питпе.

ШӐТӐР-ШӐТӐР 
СИВӖРЕ

Сивӗпе чӗтрет йӑмра... 
Ӑшӑ ҫӗлӗк пуҫӑмра, 
Ик ҫӑматӑ урара,
Эх, чупатӑп урамра!

Иккӗн туслӑ пулнӑран 
Куш акки юлмасть манран. 
Сивӗ юр кӑчӑртатать, 
Мӗскӗн ҫарранах чупать.

Кулянас мар кӑлӑхах, 
Ҫыхса парас ҫӑм чӑлха. 
Ш ӑтӑр-шӑтӑр сивӗре 
Хӗпӗртетӗр-и пӗрре!

АН ҪЫВРАТӐР 
АЧАНА!

Ш уратнӑ май суханне 
Йӗрет пӗчӗк пукане.
Ялан пӳртре лармалла, 
Чӳречерен пӑхмалла.

Пукан ҫинчен — анаймасть, 
Вырӑн ҫинчен — тӑраймасть. 
Шӑп ларать кӳреннӗрен,
Тек пӑхать чӳречерен.

Сасси ҫинҫе — илтӗнмест, 
Тути пӗчӗк — пуплеймест. 
Пирӗн пӗчӗк Кулине 
Тем каласш ӑн пулинех.

Савӑнтармасть ҫут шӑрҫа — 
Уйра мӗн чухлӗ пӑрҫа!
Ш урӑ ҫӗмӗрт хуралать, 
Хурлӑханӗ хурланать.

Анне, аппа, пиччесем,
Капла пурӑнма кичем.
Ан ҫывратӑр ачана,
Чунӗ туртать пахчана!

КӲРШӖСЕМ

— Кишӗр! Кишӗр! Куҫна уҫ, — 
Терӗ ирех ҫарӑк тус. —
Кил-ха кунта ҫывӑхрах,
Илтён хыпар туххӑмрах!

— Кала мӗн калассине, — 
Кӳрши парать сассине. —
Ача тутлӑн ҫывӑрать,
Эп кайсанах вӑранать.

— Итле, кума, каҫхине 
Ӑшӑ ҫумӑр ҫумалла.
Унччен мӗн пур пиҫене 
Кӑкласа ывӑтмалла!

Ара, хурт-кӑпшанкисем 
Вӗҫём кунта килеҫҫӗ,
Йӗплӗ, ҫӳллӗ пиҫенсем 
Сӗткенсене ӗмеҫҫӗ.

— Ы тти-хытти тарам-ха! — 
Кишӗр чунтан хӗпӗртет. —
Ай ҫумӑрӗ ҫутӑр-ха,
Пӗтӗм шӑм-шак кӗҫӗтет!

НАҪТУК

Пирӗн Наҫтук пит маттур,
и
Ененмесен кил те кур! 
Чӑхсене хӑех пӑхать, 
Пахчана ирех тухать.

Чупа-чупа шыв йӑтать, 
Тирпейлет йӑрансене. 
Юрла-юрла тӑрӑшать, 
Ш ӑварать хӑярсене.

Cap ҫӑмха пек чӗпписем 
Хӗпӗртеҫҫӗ вӑл тухсан. 
Хура куш ак ҫурисем 
Сӗт кӗтеҫҫӗ Наҫтукран.

Н ӑрик-нӑрик чух-чухне 
Ачашласа ӳстерет.
Амӑш килте ҫук чухне 
Ҫупа ҫӑкӑр ҫитерет.

МАТТУРККА 
ПУЛАС ТЕСЕ

М аттуркка пулас тесе 
Юрататӑп ҫу ҫиме.
Anna пек пулас тесе 
Касса татрам ҫӳҫӗме.

Пичче пек пулас тесе 
Ярса тытрӑм мӑлатук. 
Ы раттартӑм пӳрнене, 
Иёрес килет чӑтма ҫук.

Ш ӑллӑм пек пулас тесе 
Кӗрсе выртрӑм сӑпкана. 
Сикрӗм-сикрём шӳтлесе, 
Персе антӑм шап! кӑна.



ШУРӐ СУРӐХ 
МАКӐРАТЬ

Ш урӑ сурӑх макӑрать,
Ҫӗтсе юлнӑ путекки. 
Кинеми лӑплантарать:
— Пулкалать-ҫке ун пекки.

Сурӑх картана кӗмест, 
Кинемие итлемест.
Тухса кайрӗ урама 
Путеккине шырама.

— Ма кайрӑм-ши кӗтӗве, 
Ҫухатмастӑм путеке. 
Хуш ка пуҫӑм, чӗмсӗрскер, 
Тупӑнсамччӗ, пӗчёкскер!

Мӗтӗр-р! сасӑ илтӗнет — 
Таҫта путек макӑрать. 
Кинеми майне пӗлет, 
Ҫемҫе ҫӑкӑр кӑтартать.

Сурӑххи тапса сикет: 
Хирӗҫ путекки килет. 
Ӑшшӑн кулать кинеми — 
Пулман путек килменни.

ПОПУГАЙ

Пӗр ирхине ӑнсӑртран 
Пирӗн уҫӑ кантӑкран 
Вӗҫсе кӗчӗ попугай.
Хӑваларӑм:
— Тухса кай!
Сана килте кӗтеҫҫӗ,
Эс ӑҫтине пӗлмеҫҫӗ.
Попугайӑм, попугай!
Каяс килмесен те кай! —

Вӑл пӗлет-мӗн калаҫма,
Хӑйне вӑрҫсан каҫарма. 
Пакӑлтатать кунӗпе,
Тем шутлать пуль пуҫёпе:
— Чипер симӗс кайӑка,
Тусӑм, эс ан айӑпла! —
Кур, епле вӑл тилмӗрет,
Ӑсӗпе тӗлӗнтерет!

— Ывӑнтӑм, — тет, — читлӗхре! 
Пурӑнӑттӑм ирӗкре.
Хуҫа йытти юратать,
Темшӗн куш ак вӑрҫтарать.



ХӖРЛӖ МӐКӐНЬ

Херле макань качча каять, 
Хӗрлӗ тутӑрне ҫыхать. 
Авланасшӑн пирӗн сухан, 
Симӗс кӗпе тӑхӑнать.

— Мана качча пырас тесен 
Хӗрлӗ тутӑр ҫыхмалла.
Ирех апат ҫиес килсен 
Я ш ка ҫакса ямалла. —

Туй тӑвасшӑн сухан питӗ, 
Йӑран тӑрӑх чупкалать. 
Мӑкӑнь хуплать хёрлӗ питне, 
Унтан вӑрттӑн кулкалать:

— Ш акла пуҫа кӑтартмастӑп, 
Тутӑра салтас килмест.
Качча кайма шутламастӑп, 
Ман ирех тӑрас килмест!

ЭПИР ХУҪА!

Ҫӳретӗп эпӗ вӑрманта, 
Кунта килмест упа.
Умра ларать ват тунката — 
Мӗн чухлӗ уплюнкка!

Упа ҫыврать, тен, чӑтлӑхра, 
Курать пуль тӗлӗкне. 
Мулкач унран хӑра-хӑра 
Хывать пуль ҫӗлӗкне.

Аҫта ҫӳрет-ши ман куян — 
Ларать-ши чӑтлӑхра?
Ӑна курас килет паян 
Илемлӗ шӑплӑхра.

Сап-сарӑ ҫулҫӑ айӗнче 
Ав мӑйӑр пытанать. 
Пӑхатӑп: шӗшкӗ айӗнче 
Ҫӑмха йӑваланать!

Пакша сиксе ҫӳрет кунтах, 
Мана тек илӗртет! 
Пухасшӑн мӑйӑр нумайрах, 
Хӗл вӑрӑмне пӗлет.

Мӗн чухлӗ мӑйӑр та кӑмпа! 
Эп каҫӑртап пуҫа.
Мӗншӗн тесен эп вӑрманта, 
Кунта эпир хуҫа!

ч -  Ч Ч Ъ

ӐНСӐРТРАН

Анне паян, ӑнсӑртран, 
Апат ҫисе тӑрансан 
Турилккене ӳкерчӗ.

гг
Укерчӗ те — ҫӗмӗрчӗ. 
Ҫӗмӗрчӗ те — кулянчӗ:
— Ах, савӑчӗ хитреччӗ, 
Чечекки пит чиперччӗ! 
Юрӗ, шӑлса пуҫтарас, 
Сӑтӑр пулчӗ, мӗн тӑвас.
— Сана лайӑх, —

тет Ваҫук, — 
Пур пӗр вӑрҫаканӗ ҫук.

ЧИ ЮРАТНИ

Эпӗ ыйтрӑм Юрӑран:
— Эсӗ кама юратан — 
Аҫуна е аннӳне,
Аппуна е пиччӳне?
— Аттене те аннене, 
Аппана та пиччене,
Чи юратни — сӑпкара, 
Пӗчӗк йӑмӑк Хветура!

ӐНА ҪИСЕ ТЕМ КУРАР

Пулӑ нумай пӗвере,
Чи илемли — ылтӑнни. 
Килсе курӑр ӳлӗмрен, — 
Эпӗ чупрӑм ывӑнми.

Ятӑм хайхи вӑлтана 
Пулӑ тытас ӗмӗтпе,
Тарчӗ манран вӗлт! кӑна, 
JIapca юлтӑм «ӗмкӗчпе»!

Пул ли ылтӑн, кӗмӗл мар, 
Кӗмӗл унӑн шӑлӗсем.
Ӑна ҫисе тем курар, 
Пыра ларӗҫ шӑммисем!



ПИРӖН ЧЕЙНИК — ПӐРАВУС

Тунсӑхлать чей чаш ӑкки, 
Ҫап-ҫутах ун ӑш -чикки. 
Паҫӑртанпах чей вӗрет,
Чей чаш ӑкне тилмӗрет:
«Типсе кайрӑм вӗресе,
Ы вӑнтӑм сире кӗтсе!
Чей ёҫмесен мӗн усси?
Вӑл чӑнах та чун уҫҫи».
Чейник чӗнет: «Ши-ши-ши!
Эп вӗретӗп — илтрӗр-ши? 
Ш еллесемӗрччӗ кӑш тах,
Кирлӗ пулӑп-ха татах!» 
Тапӑртатать чей чаш ки, 
Ш акӑртатать каш ӑкки.
Пирӗн чейник — пӑравус,
Аҫта ҫӳрет сахӑр тус?!



ПУЯНЛӐХ

Тем те пур-ҫке манӑн: 
Йӗлтӗр, шуҫ чуман... 
Шур упа ҫук манӑн — 
Халь те юр ҫуман.

Каҫхине юр ҫурӗ, 
Тухрӗ ҫил-тӑман.
Ӗнтӗ чунӑм туйрӗ:
Ак пуянлӑх ман!

Иӑвалантӑм, култӑм 
Мамӑк юр ҫинче.
Шур упа халь пултӑм, 
Тав Хӗл мучие! ТУХТӐР ПУЛАТӐП

Супӑньпеле алла ҫусан 
Чирлемӗпӗр эпир.
Халатлӑ тухтӑра курсан 
Ан хӑрӑр-ха эсир!

Ман тухтӑр пит пулас килет, 
Анчах та тепӗр чух 
Ӑна курсан тарас килет.
Ма шикленет-ши чун?

Пукан ҫине тӑратӑп ак,
Ман пысӑк портфель пур. 
Пулатӑп тухтӑр ҫав-ҫавах,
Эп ҫӳллӗ те маттур!

ПУЛӐСЕМ

Пулӑсем ш ывра ишеҫҫӗ, 
Кунӗпе темскер ҫиеҫҫӗ. 
Вӗлтӗр-вӗлтӗр хӳрисем, 
Мӗншӗн ҫук-ши урисем? 
Кунне виҫҫӗ ҫимелле, 
Ӑшӑ сӗт те ӗҫмелле. 
Пулӑсем ҫакна пӗлмеҫҫӗ, 
Сивӗ шыв ялан ӗҫеҫҫӗ. 
Нимӗскер те тиркемеҫҫӗ, 
Никампа та хирӗҫмеҫҫӗ. 
Кап! караҫҫӗ ҫӑварне, 
Калаймаҫҫӗ сӑмахне.

САШУК

Кӗпине ҫӑвать Сашук,
Ун пек ӗҫченни халь ҫук. 
Хӗрлӗ супӑнне илет,
Кӗпе ҫаннине сӗрет.

Чавси тӑрӑх шыв тумлать, 
Хӑй пӗр вӗҫӗм юмахлать: 
— Тутлӑ супӑнь илӗртет, 
Тап-таса пулас килет.

Темшӗн хырӑм йӗпенет? — 
Пӗчӗк Сашук тӗлӗнет. — 
Шывӗ ӑшӑччӗ малтан, 
Халӗ сивӗнчӗ манран.

ХУРЛӐХАН

СӐМАВАР

Пирӗн умра сӑмавар.
Килӗр, чейпе сӑйланар! 
Сӗтел ҫинче чей чаш ки, 
Кайран пиҫӗ чӑх яшки!

Эпир кунта — сак тулли! 
Хальччен пулман ял кулли. 
Пурте ҫанӑ тавӑрса 
Ҫум ҫумласчӗ кар тӑрса!

Сана, вӗри сӑмавар,
Тутлӑ чейшӗн тав тӑвар. 
Ӗҫлесен юрлас килет, 
Юрласан пурнас килет!

— Хӗрлӗ-хӗрлӗ хурлӑхан, 
Эсӗ мӗншӗн хурланан? 
Вӑрттӑнлӑхна пӗлтерсем, 
Пӗр мана ҫеҫ систерсем!

— Эпӗ кӗҫӗр куҫ хупман, 
Хуйхӑм ытла пысӑк ман. 
Ирхине, хӗвел тухсан,
Чун хурланчӗ ш утласан...

Хёпӗртерӗм ҫуркунне, 
Пиҫсе ҫитрӗм кӗркунне. 
Халь ҫимӗҫе пуҫтарчёҫ, 
Карҫинккапах ӑсатрӗҫ.

ӖМӖТЛЕНЧӖ КӐЛӐХАХ

Ҫенӗкре ларать курш ак, 
Йӑпшӑнса пырать куш ак. 
Какай ҫиес килнипе 
Канӑҫ пӗтрӗ иртенпе.

Вӑйӗ ҫук аш ҫимесен, 
Кайса ӳкӗ ҫил вӗрсен. 
Ш ӑши епле тытмалла, 
Питне епле ҫумалла?

Кушак йӑппӑн пускалать, 
Куршак тавра кускалать. 
Тен, унта хуран кукли? 
Эх, пулас карас пул ли!

Ӗмӗтленчӗ кӑлӑхах, 
Мӑр-мӑр кайрӗ пӑлхансах. 
Эх, телейӗ ҫук пулас — 
Курш акра йӳҫет кӑвас!

